
Dhyanani Meditations of various deities and teachers

దేవదేవతాసద్గురుధ్యానాని

గురుపరమ్పరా-

ఆదినారాయణం విష్ణుం  బ్రహ్మాహం  చ వసిష్ఠకమ్  ।
శ్రీరామం  మారుతిం వన్దే రామదాసం చ శ్రీధరమ్  ॥ ౧॥

శ్రీశ్రీధర  -
నమః శాన్తాయ దివ్యాయ సత్యధర్మస్వరూపిణే ।
స్వానన్దామృతతృప్తాయ  శ్రీధరాయ  నమో నమః ॥౨॥

శ్రీగణేశ -
యం నత్వా మునయః సర్వే నిర్విఘ్నంయాన్తి తత్పదమ్ ।
గణేశోపనిషద్వేద్యం తద్బ్రహ్మైవాస్మి  సర్వగమ్ ॥ ౩॥

శ్రీసరస్వతీ -
సచ్చిదానన్దరూపిణ్యై   భక్తకారుణ్యసిన్ధవే   ।
భవసాగరతారిణ్యై  సరస్వత్యై  నమో నమః ॥ ౪॥

శ్రీశివ -
నమః శివాయ గురవే సచ్చిదానన్దమూర్తయే  ।
నిష్ప్రపఞ్చాయ శాన్తాయ నిరాలమ్బాయ తేజసే ॥ ౫॥

శ్రీభవానీ -
చిదానన్దమయీం  దివ్యాం ఆదిమధ్యాన్తవర్జితామ్  ।
ఆత్మరూపాం పరాం శాన్తాం భవానీం నౌమి సన్తతమ్ ॥౬॥

శ్రీసూర్య -
సూర్యాద్గవన్తి   భూతాని సూర్యేణ పాలితాని తు ।
సూర్యే లయం ప్రాప్నువన్తి  యః సూర్యః సోఽహమేవ చ ॥ ౭॥

శ్రీదత్తాత్రేయ  -

దత్తాత్రేయం  శివం శాన్తం సచ్చిదానన్దమద్వయమ్  ।
ఆత్మరూప పరం దివ్యమవధూతముపాస్మహే ॥౮॥

శ్రీనృసింహ -

సచ్చిత్సుఖస్వరూపాయ జగత్కల్యాణహేతవే ।
ఆత్మరూపాయ శాన్తాయ శ్రీనృసింహాయ  తే నమః ॥౯॥

శ్రీవ్యకటేశ -
కల్యాణాద్భుతగాత్రాయ  మోక్షానన్దప్రదాయినే   ।
శ్రీమద్వ్యఙ్కటనాథాయ  శ్రీనివాసాయ  తే నమః ॥ ౧౦॥

శ్రీకృష్ణ  -
సచ్చిదానన్దరూపాయ  కృష్ణాయ  క్లిష్టకర్మణే   ।
నమో వేదాన్తవేద్యాయ గురవే బుద్ధిసాక్షిణే  ॥ ౧౧॥

శ్రీగోవిన్ద  -
సచ్చిత్సుఖనాకారం ఆదిమధ్యాన్తవర్జితమ్  ।
వేదగమ్యం పరం బ్రహ్మ  గోవిన్దం  ప్రణతోస్మ్యహమ్  ॥ ౧౨॥

శ్రీఅఞ్జనేయ  -

జగత్కల్యాణకార్యాయ రామభక్తప్రదాయినే  ।
చిదానన్దాయ  గురవే ఆఞ్జనేయాయ  తే నమః ॥ ౧౩॥

శ్రీసమర్థరామదాస  -
అనన్తబలవీర్యాయ మోక్షానన్దప్రదాయినే   ।
సచ్చిత్సుఖస్వరూపాయ రామదాసాయ తే నమః ॥ ౧౪॥

శ్రీమల్హారీమార్తణ్డ   -
దత్తమల్హారిరూపేణ  రాజతేయో దివానిశమ్ ।
సచ్చిదానన్దమద్వన్ద్వం   శ్రీధరం  తం నతోస్మ్యహమ్ ॥ ౧౫॥

శ్రీగురు -

ఆనన్దఘనరూపాయ  నిత్యమఙ్గలరూపిణే  ।
మమాఖణ్డస్వరూపాయ  నిత్యం శ్రీగురవే  నమః ॥ ౧౬॥

శ్రీరామచన్ద్ర  -
విశ్వోద్గవస్థితిలయాదిషు   హేతుమేకం

మాయాశ్రయం  విగతమాయమచిన్త్యమూర్తిమ్ ।
ఆనన్దసాన్ద్రమమలం   నిజబోధరూపం

సీతాపతిం విదితతత్త్వమహం నమామి । ౧౭॥

॥ శ్రీసద్గురుచరణారవిన్దాభ్యాం    నమః ధ్యాయామి ॥

